
Cyngor Bwrdeistref Sirol Pen-y-bont ar Ogwr 
 

Rhoddir rhybudd yn unol ag adran 42 o Ddeddf Safonau a Threfniadaeth Ysgolion 

2013 a’r Cod Trefniadaeth Ysgolion fod Cyngor Bwrdeistref Sirol Pen-y-bont ar 

Ogwr, ar ôl ymgynghori â’r cyfryw bersonau ag sy’n ofynnol, yn cynnig gwneud 

newid a reoleiddir i Ysgol Gynradd Coety, Ffordd Yr Hebog, Coety, Pen-y-bont ar 

Ogwr CF35 6DH drwy ehangu’r ysgol o 2 ddosbarth mynediad i 2.5 dosbarth 

mynediad. Mae’r ysgol yn cael ei chynnal ar hyn o bryd gan Gyngor Bwrdeistref Sirol 

Pen-y-bont ar Ogwr. 

 

Cynhaliodd Cyngor Bwrdeistref Sirol Pen-y-bont ar Ogwr ymgynghoriad cyn 

penderfynu cyhoeddi’r cynnig hwn. Mae adroddiad ymgynghori sy’n cynnwys 

crynodeb o’r materion a godwyd gan ymgyngoreion, ymatebion y cynigydd ac 

ymateb llawn Estyn ar gael ar wefan Cyngor Bwrdeistref Sirol Pen-y-bont ar Ogwr.  

 

Cymraeg: 

https://www.bridgend.gov.uk/cy/fy-nghyngor/ymgynghoriadau/ymgynghoriadau-sydd-

wedi-cau/ymgynghoriad-ysgol-gynradd-coety/ 

 

Saesneg: 

https://www.bridgend.gov.uk/my-council/consultations/closed-consultations/coety-

primary-school-consultation/ 

 

Cynigir rhoi’r cynnig ar waith ar ddechrau tymor y gwanwyn, Ionawr 2025.  

 

Ym mis Ionawr 2023, roedd 485 o ddisgyblion yn yr ysgol, gan gynnwys 71 o 

ddisgyblion meithrin. Mae gan yr ysgol le i 420 o ddisgyblion rhwng 4 ac 11 oed a’r 

capasiti arfaethedig unwaith y bydd y cynnig yn cael ei roi ar waith fydd 525 o 

leoedd. 

 

Nifer y lleoedd a fydd ar gael ar gyfer y grŵp oedran 4 i 5 oed yn yr ysgol yn y 

flwyddyn ysgol gyntaf ar ôl i’r cynigion gael eu rhoi ar waith fydd 75. Bydd 75 o 

https://www.bridgend.gov.uk/cy/fy-nghyngor/ymgynghoriadau/ymgynghoriadau-sydd-wedi-cau/ymgynghoriad-ysgol-gynradd-coety/
https://www.bridgend.gov.uk/cy/fy-nghyngor/ymgynghoriadau/ymgynghoriadau-sydd-wedi-cau/ymgynghoriad-ysgol-gynradd-coety/

leoedd meithrin amser llawn, ynghyd â 9 o leoedd meithrin rhan-amser cyfwerth ag 

amser llawn, gan roi cyfanswm o 84 o leoedd meithrin cyfwerth ag amser llawn. 

 

Bydd y trefniadau ar gyfer cludiant i’r ysgol yn cydymffurfio â pholisi cyfredol Cyngor 

Bwrdeistref Sirol Pen-y-bont ar Ogwr ar gyfer cludiant rhwng y cartref a’r ysgol/coleg. 

https://www.bridgend.gov.uk/media/5633/polisi-cludiant-rhwng-y-cartref-ar-ysgol-

neu-goleg-f2.pdf 

 

Gall unrhyw berson wrthwynebu’r cynigion o fewn cyfnod o 28 diwrnod i’r dyddiad y 

cyhoeddwyd y cynnig, sef dydd Llun 3 Gorffennaf 2023.  

 

Rhaid i wrthwynebiadau gael eu cyflwyno’n ysgrifenedig i: 

 

Lindsay Iorwerth Harvey (Mr) 

D/o Uned Gymorth y Gyfarwyddiaeth Addysg a Chymorth i Deuluoedd 

Cyfarwyddwr Corfforaethol – Addysg a Chymorth i Deuluoedd 

Cyngor Bwrdeistref Sirol Pen-y-bont ar Ogwr  

Swyddfeydd Dinesig 

Stryd yr Angel 

CF31 4WB 

 

Neu eu hanfon drwy e-bost i: edsu@bridgend.gov.uk   

 

Bydd Cyngor Bwrdeistref Sirol Pen-y-bont ar Ogwr yn cyhoeddi crynodeb o unrhyw 

wrthwynebiadau o’r fath a wneir (ac nad ydynt yn cael eu tynnu’n ôl yn ysgrifenedig) 

o fewn y cyfnod gwrthwynebu, ynghyd â’i ymateb iddynt, cyn pen saith diwrnod yn 

dechrau ar y dyddiad y penderfynir ar y cynnig.  

 
Llofnodwyd: 

 
Lindsay Iorwerth Harvey (Mr) 
Cyfarwyddwr Corfforaethol – Addysg a Chymorth i Deuluoedd  
Dyddiad: 5 Mehefin 2023 
  

https://www.bridgend.gov.uk/media/5633/polisi-cludiant-rhwng-y-cartref-ar-ysgol-neu-goleg-f2.pdf
https://www.bridgend.gov.uk/media/5633/polisi-cludiant-rhwng-y-cartref-ar-ysgol-neu-goleg-f2.pdf

Nodyn Esboniadol 

 
Mae’r cynnig hwn yn cynnwys ehangu Ysgol Gynradd Coety er mwyn cynyddu nifer 

y lleoedd cyfrwng Saesneg sydd ar gael. Byddai capasiti’r ysgol yn cael ei gynyddu 

drwy ddarparu estyniad deulawr â phedwar ystafell ddosbarth ac ardaloedd ategol 

cysylltiedig.  

   

Byddai capasiti’r ysgol yn cynyddu o 420 o leoedd i 525 o leoedd ar gyfer plant 

rhwng 4 ac 11 oed (hynny yw, ysgol â 2.5 dosbarth mynediad). Bydd gan y feithrin 

75 o leoedd amser llawn, ynghyd â 9 o leoedd rhan-amser cyfwerth ag amser llawn, 

gan roi cyfanswm o 84 o leoedd cyfwerth ag amser llawn yn y feithrin.   

 

Byddai’r ddarpariaeth newydd yn weithredol o fis Ionawr 2025.  

 


